
Manogarhanam by Shrikrishnakavi

శ్రీకృష్ణకవివిరచితం   మనోగర్హణమ్

కృచ్ఛ్రేణేయముపార్జితా  సుమనసాం విద్యానవద్యాప్యసౌ
వాణీ చాధిగతా కవీన్ద్రహృదయానన్దైకసన్దాయినీ    ।

సఙ్గీతాదిషు  చ ప్రవృత్తిరనధేష్వాసాదితా   కేషుచిత్
జానీమో న వయం కదా ఖలు మనో జాయేత తే నిర్వృతిః ॥ ౧॥

శాస్త్రం  సమ్యగధీతమత్ర భవతా పఞ్చేషుణోదీరితం
ప్రాప్తస్తత్పరిశీలనాయ    సుచిరం వాసశ్చయోషాన్తికే ।

తత్పాదాబ్జతలాహతిప్రభృతయో  మోదాయ చ ప్రాభవన్
జానీమో న వయం కదా ఖలు మనో నిర్వృత్తతామేష్యసి ॥౨॥

నిర్లజ్జం   కవితాసతీముపనతాం విక్రీయ  భూమీభుజా-

మాస్థానేష్వితరత్ర  చాపి నితరామాలమ్బ్య సేవాదికమ్ ।
వాణిజ్యం ప్రతిపద్య  కిఞ్చిదపి చోపాత్తం యథార్హం  ధనం

జానీమో న వయం కదా ఖలు మనో నిర్వృత్తతామేష్యసి ॥ ౩॥
పున్నామ్నో నరకాత్ పితౄనిహ మమ త్రాతేతి  పుత్రోఽప్యసౌ

యాగాద్యైరపి  కర్మభిః కథమపి ప్రాప్తశ్చిరాత్పావనైః    ।
యాతః సంసృతిధూర్వహత్వమపి చ శ్రాన్తం   నితాన్తం వపుః

జానీమో న వయం కదా ఖలు మనో నిర్వృత్తతామేష్యసి ॥ ౪॥
యుక్తం తే ప్రబలేషు  తేషు సుచిరం పఞ్చేన్ద్రియేష్వగ్రతః 

ప్రస్థానం   రథినో బలాదనుపసంహార్యేషు వాజిష్వివ ।
విశ్రాన్తిం   గతవన్తి తాని తు భవన్మిత్రాణి  కిం వా వృథా-

ధావస్తత్ర ధరాతలే న హి మనో జాయేత తే నిర్వృతిః ॥ ౫॥
॥ ఇతి కృష్ణకవికృతం  మనోగర్హణమ్  ॥

